ԱՄՓՈՓԱԹԵՐԹ
«ԿԵՆՍԱՉԱՓԱԿԱՆ ԱՆՁՆԱԳՐԵՐԻ ԵՎ ՆՈՒՅՆԱԿԱՆԱՑՄԱՆ ՔԱՐՏԵՐԻ ԹՈՂԱՐԿՄԱՆ, ԱՐԴԻԱԿԱՆԱՑՎԱԾ ՀԱՆՐԱՅԻՆ ՀԱՎԱՍՏԱԳՐԵՐԻ ԵՆԹԱԿԱՌՈՒՑՎԱԾՔԻ ԱՎՏՈՄԱՏԱՑՎԱԾ ՀԱՄԱԿԱՐԳԻ ՆԵՐԴՐՄԱՆ, ՍՊԱՍԱՐԿՄԱՆ ԵՎ ՓՈԽԱՆՑՄԱՆ ՆՊԱՏԱԿՈՎ ԿՈՆՑԵՍԻԱՅԻ ՊԱՅՄԱՆԱԳԻՐ ԿՆՔԵԼՈՒ ԻՐԱՎՈՒՆՔ ՇՆՈՐՀԵԼՈՒ ՀԱՄԱՐ ՄՐՑՈՒՅԹԻ ԱՆՑԿԱՑՄԱՆ ԿԱՐԳԸ ՀԱՍՏԱՏԵԼՈՒ ԵՎ ՄՐՑՈՒԹԱՅԻՆ ՀԱՆՁՆԱԺՈՂՈՎ ՍՏԵՂԾԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առարկության, առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն

	ՀՀ ԿԱ Ոստիկանություն

(06.02.2017թ. № 24/258 գրություն)
	Դիտողություններ և առաջարկություններ չկան
	Ընդունվել է ի գիտություն

	ՀՀ արտաքին գործերի նախարարություն

(08.02.2017 № 1111/7183-17 գրություն) 
	Առաջարկում ենք Նախագծի 2-րդ կետը Հայաստանի Հանրապետության արտաքին գործերի նախարարությունից բառերից առաջ լրացնել երկուական ներկայացուցիչ բառերով:


	1. Ընդունվել է

Նախագծում կատարվել է համապատասխան փոփոխություն:  



	ՀՀ արդարադատության նախարարություն

(08.02.2017 № 01/14/1692-17 գրություն)
	1. «Կենսաչափական անձնագրերի և նույնականացման քարտերի թողարկման, արդիականացված հանրային հավաստագրերի ենթակառուցվածքի ավտոմատացված համակարգի ներդրման, սպասարկման և փոխանցման նպատակով կոնցեսիայի պայմանագիր կնքելու իրավունք շնորհելու մրցույթի անցկացման կարգը հաստատելու և մրցութային հանձնաժողով ստեղծելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) վերնագրում խոսքը գնում է կոնցեսիայի պայմանագիր կնքելու իրավունք շնորհելու մրցույթի անցկացման մասին, մինչդեռ նախագծի 1-ին կետում և նախագծի 1-ին կետով հաստատվող կարգի (այսուհետ՝ կարգ) վերնագրում խոսքը գնում է կոնցեսիայի պայմանագիր կնքելու իրավունք շնորհելու համար մրցույթի անցկացման մասին: Այս առումով նախագծի վերնագիրը և հիշյալ դրույթներն անհրաժեշտ է համապատասխանեցնել միմյանց՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի դրույթները:

2. Նախագծի 1-ին կետով հաստատվում է Հայաստանի Հանրապետությունում կենսաչափական անձնագրերի և նույնականացման քարտերի թողարկման, արդիականացված հանրային հավաստագրերի ենթակառուցվածքի ավտոմատացված համակարգի ներդրման, սպասարկման և փոխանցման նպատակով կոնցեսիայի պայմանագիր կնքելու իրավունք շնորհելու համար մրցույթի անցկացման կարգը և սահմանվում է, որ մրցույթի նկատմամբ չեն տարածվում Հայաստանի Հանրապետության կառավարության 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշման պահանջները: Մինչդեռ կարգի առաջին կետում նշվում է, որ կարգով կարգավորվում են անձնագրային համակարգի ենթակառուցվածքի ներդրման, սպասարկման և փոխանցման նպատակով կոնցեսիայի պայմանագիր կնքելու իրավունք շնորհելու համար մրցակցային երկխոսության ընթացակարգի կիրառմամբ մրցույթի կազմակերպման և անցկացման հետ կապված հարաբերությունները: Այս առումով հարկ է նշել, որ նման կարգավորումը հակասում է և՛ «Գնումների մասին» Հայաստանի Հանրապետության օրենքի 18-րդ հոդվածի 2-րդ մասի դրույթներին /Մրցակցային երկխոսության ընթացակարգի կիրառման պայմանները/, որին հենց հղում է կատարվում նախաբանում և՛ Հայաստանի Հանրապետության կառավարության 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշման 1-ին հավելվածի 13-րդ գլխին, որով կարգավորվում է մրցակցային երկխոսության ընթացակարգի կիրարկման կարգը: Հարկ է նշել նաև, որ նախագծի 1-ին կետում պետք է նշվի Հայաստանի Հանրապետության կառավարության 2011 թվականի փետրվարի 10-ի N 168-Ն որոշման կրճատ անվանումը՝ համաձայն «Իրավական ակտերի մասին» ՀՀ օրենքի 43-րդ հոդվածի պահանջների:
Այս առումով նախագծի վերոհիշյալ  դրույթները հակասության մեջ են մտնում միմյանց հետ, ուստի դրանք անհրաժեշտ է վերանայել՝ նախագծում բացառելով նաև ներքին հակասությունները՝ նկատի ունենալով «Իրավական ակտերի մասին» ՀՀ օրենքի 45-րդ հոդվածի 2-րդ մասի դրույթները:

3. Նախագծի 2-րդ կետում «մեկշաբաթյա» բառից առաջ անհրաժեշտ է լրացնել «սույն որոշումն ուժի մեջ մտնելուց հետո» բառերը:

4. Նախագծի 2-րդ կետում «ոստիկանությունից» բառից առաջ անհրաժեշտ է լրացնել «կառավարությանն առընթեր Հայաստանի Հանրապետության» բառերը:
5. Կարգի 2-րդ կետում «(այսուհետ` կոնցեսիոն պայմանագիր)» բառերն անհրաժեշտ է լրացնել «կնքելու իրավունքը» բառերից առաջ՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի դրույթները:

6. Կարգի 15-րդ կետի 4-րդ ենթակետի համաձայն՝ «Մաս 1. Հրահանգներ հայտատուներին» բաժինը պետք է ներառի պարտադիր ներկայացնելու ենթակա փաստաթղթերի ցանկը և ձևերը: Այս առումով պարզ չէ, թե ինչ փաստաթղթերի ցանկի մասին է խոսքը և ում կողմից են հաստատվելու հիշյալ ցանկը և ձևերը:

7. Կարգի 16-րդ կետի 1-ին ենթակետում «անձնագրային» բառից առաջ անհրաժեշտ է լրացնել «տեղեկատվություն» բառը՝ նկատի ունենալով այն հանգամանքը, որ խոսքը գնում է անձնագրային համակարգի ենթակառուցվածքի վերաբերյալ տեղեկատվության մասին:

8. Կարգի 20-րդ կետում անհրաժեշտ է նախատեսել, որ հայտատուները մինչև մրցույթի հայտերի ընդունման վերջնաժամկետի լրանալը կարող են փոփոխել կամ հետ վերցնել հայտը գրավոր դիմումի հիման վրա՝ հաշվի առնելով կարգի 24-րդ կետի 2-րդ ենթակետի դրույթները: 

9. Կարգի 28-րդ կետի համաձայն՝ հայտերը, սույն կարգի և առաջարկներ ներկայացնելու հրավերի պահանջներին համապատասխանելու դեպքում, հանձնաժողովը գնահատում է ներկայացված տեխնիկական առաջարկները` առաջարկներ ներկայացնելու հրավերով նախատեսված չափանիշներով: Մինչդեռ Կարգի 3-րդ գլխում /ԱՌԱՋԱՐԿՆԵՐ ՆԵՐԿԱՅԱՑՆԵԼՈՒ ՀՐԱՎԵՐԸ/ նախատեսված դրույթներում նախատեսված չեն որևէ չափանիշներ, որոնց հիման վրա հանձնաժողովը կկարողանա գնահատել ներկայացված տեխնիկական առաջարկները: 


Հարկ է նշել նաև, որ կարգի 27-րդ կետում օգտագործվում է «հրավերով սահմանված պահանջները» ձևակերպումը, իսկ 28-րդ կետում՝ «հրավերով նախատեսված չափանիշները» ձևակերպումը: Այս առումով անհրաժեշտ է հստակեցնել կարգում օգտագործվող ձևակերպումները՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի դրույթները:  


10. Կարգի դրույթներում բացակայում են նյութական նորմերի իրականացման համար անհրաժեշտ ընթացակարգային նորմերը, այսինքն` որոշումների ընդունման, գործողությունների իրականացման հստակ կարգը և ժամկետները: Այս աոռւմով կարգում անհրաժեշտ է սահմանել մրցույթի հայտերի ընդունման վեջնաժամկետները, Կարգի 29-րդ կետում՝ նշել, թե տեխնիկական առաջարկների գնահատումն ավարտելուց հետո հանձնաժողովը հայտատուներին ինչ ժամկետում է ծանուցում տեխնիկական առաջարկների գնահատման արդյունքների մասին, իսկ Կարգի 35-րդ, 36-րդ և 37-րդ կետերում՝ նախատեսել դրույթներ՝ գործողությունների հստակ ժամկետների վերաբերյալ: 

11. Կարգի 27-րդ կետի համաձայն՝ հանձնաժողովը ստուգում է հայտերի ամբողջականությունը և համապատասխանությունն առաջարկներ ներկայացնելու հրավերով սահմանված պահանջներին և այն հայտերը, որոնք էականորեն չեն համապատասխանում սույն կարգի և առաջարկներ ներկայացնելու հրավերի պահանջներին, հանձնաժողովի կողմից մերժվում են: Առաջարկվող կարգավորումից պարզ չէ, թե հանձնաժողովը յուրաքանչյուր դեպքում ինչ չափանիշներով է որոշելու՝ արդյոք անհամապատասխանությունն էական է, թե ոչ:
12. Կարգի 41-րդ կետի համաձայն՝ հանձնաժողովը` ցանկացած պահի, նախքան կոնցեսիոն պայմանագրի կնքման իրավունքի շնորհման առաջարկություն ներկայացնելու մասին որոշման ընդունումը, կարող է ընդունել կամ մերժել ցանկացած առաջարկ, անտեսել ստացված առաջարկներում տեղ գտած ոչ էական անճշտությունները, չեղյալ հայտարարել առաջարկներ ներկայացնելու հրավերի գործընթացը և մերժել բոլոր առաջարկները` առանց այդ գործողությունների համար հայտատուների նկատմամբ որևէ պարտավորության կամ նրանց այդ գործողությունների հիմքերի վերաբերյալ տեղեկացնելու պարտավորվածության: Այս առումով գտնում ենք, որ կարգի հիշյալ կետում անհրաժեշտ է հստակ նախատեսել այն հիմքերը, որոնց առկայության կամ բացակայության պարագայում միայն հանձնաժողովն իրավասու կլինի ընդունել կամ մերժել հայտատուների առաջարկները: Բացի այդ, անհրաժեշտ է նկատի ունենալ այն հանգամանքը, որ հանձնաժողովը ցանկացած որոշում կայացնելու պարագայում պարտավոր է այդ մասին տեղեկացնել հայտատուին՝ վերջինիս կողմից իր իրավունքների պատշաճ իրացման տեսանկյունից:

13. Միաժամանակ, հարկ է նշել, որ նախագծով նախատեսված չէ բողոքարկման ընթացակարգին վերաբերող որևէ կարգավորում, ինչը թերի է դարձնում նախագծով կարգավորվող հարաբերությունների բնականոն ընթացքը: Այս հանգամանքը, համակարգային կապի մեջ դիտարկելով «Գնումների մասին» ՀՀ օրենքի 18-րդ հոդվածի 2-րդ մասի 4-րդ կետի հետ, որի համաձայն՝ գնումը կարող է կատարվել մրցակցային երկխոսության ընթացակարգով պետական և մասնավոր հատվածների գործընկերության, ներառյալ հավատարմագրային կառավարման և կոնցեսիայի գործարքների կնքման դեպքերում և ելնելով նրանից, որ նախագծի նախաբանում ևս հղում է կատարվում «Գնումների մասին» ՀՀ օրենքի հիշյալ հոդվածին՝ գտնում ենք, որ քննարկման առարկա հարաբերություններն անհրաժեշտ է կարգավորել գնումների գործընթացը կարգավորող օրենսդրության պահանջներին համապատասխան:





	1. Ընդունվել է

Նախագծի վերնագրում կատարվել է համապատասխան լրացում:  
2. Ընդունվել է մասնակի:

1-ին կետում Հայաստանի Հանրապետության կառավարության 2011 թվականի փետրվարի 10-ի N 168-Ն որոշման անվանումը հիշատակվել է կրճատ՝  համաձայն «Իրավական ակտերի մասին» ՀՀ օրենքի 43-րդ հոդվածի պահանջների:
Ինչ վերաբերվում է մնացած դիտարկմանը, ապա հարկ է նշել, որ իրավական ակտերի միջև հակասություն չի առաջանում, քանի որ «Գնումների մասին» Հայաստանի Հանրապետության օրենքի 18-րդ հոդվածի 2-րդ մասով սահմանվում է «մրցակցային երկխոսություն» կիրառելու պահանջը նախագծի առարկա հանդիսացող մրցույթի նկատմամբ: 
 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշումը ընդունելիս ՀՀ կառավարությունը առաջնորդվել է իրեն օրենքով վերապահված լիազորությամբ՝ մասնավորապես «Գնումների մասին» Հայաստանի Հանրապետության օրենքի 4-րդ հոդվածի պահանջներով, ինչը բացարձակապես չի նշանակում, որ նույն իրավասու մարմինը չի կարող տվյալ մրցույթի նկատմամբ սահմանել N 168-Ն որոշման համեմատ այլ առանձնահատուկ կարգավորում: Հետևաբար, սույն որոշման 1-ին կետում N 168-Ն որոշման պահանջների բացառումը նպատակ ունի հստակեցնել սույն որոշմամբ կարգավորվող իրավահարաբերությունները, քանզի նշված որոշման 13-րդ գլխի նորմերը լիարժեք չեն կարգավորում տվյալ մրցույթի առարկայի առանձնահատոկությունները:   

3. Ընդունվել է:

Նախագծում կատարվել է համապատասխան փոփոխությունը:

4. Ընդունվել է:

Նախագծում կատարվել է համապատասխան փոփոխությունը:

5. Ընդունվել է:

Նախագծում կատարվել է համապատասխան փոփոխությունը:

6. Ընդունվել է ի գիտություն:
Համաձայն կարգի 8-րդ կետի 3-րդ ենթակետի՝ վերջնական հրավերը, ներառյալ փաստաթղթերի ցանկը և ձևերը հաստատելու իրավասությամբ օժտված է մրցույթի հանձնաժողովը: Սույն որոշման կարգավորման առարկա է հանդիսանում սահմանել հանձնաժողովի իրավասությունը և այն նվազագույն պահանջները, որով պետք է առաջնորդվի հանձնաժողովը հրավերը սահմանելիս:  

7. Ընդունվել է:

Նախագծում կատարվել է համապատասխան փոփոխությունը:

8. Ընդունվել է:

Նախագծում կատարվել է համապատասխան փոփոխությունը:

9. Ընդունվել է:

Նախագծում կատարվել է համապատասխան փոփոխությունը:

10. Ընդունվել է:

Նախագծում կատարվել են համապատասխան փոփոխություններ:

11. Ընդունվել է:

Նախագծում կատարվել է համապատասխան փոփոխությունը:

12. Ընդունվել է:

Նախագծում 41-րդ կետը վերաշարադրվել է նոր խմբագրությամբ: 

13. Ընդունվել է:

Նախագծի 45-րդ կետում կատարվել է համապատասխան լրացում: 



	ՀՀ ֆինանսների նախարարություն (08.02.2017 №  01/73-3/1852-17 գրություն)
	1. Նախագծի վերնագիրը և Նախագծի 1-ին կետով հաստատվող հավելվածի (այսուհետ` Հավելված) վերնագիրն առաջարկում ենք համապատասխանեցնել Հավելվածի 1-ին կետի բովանդակությանը:

2. Նախագծի նախաբանում առաջարկում ենք նշել այն իրավական հիմքը, որի համաձայն` Նախագծի 1-ին կետով նախատեսվում է Հավելվածով նախատեսված մրցույթի նկատմամբ չտարածել ՀՀ կառավարության 10.02.11թ. թիվ 168-Ն որոշման պահանջները: 
3. Նախագծով անհրաժեշտ է նաև կարգավորել Օրենքով սահմանված պարտադիր պայմանների և պահանջների ստուգման հետ կապված իրավահարաբերությունները, մասնավորապես սահմանել դրույթներ մասնակցի` տվյալ գնման ընթացակարգին մասնակցության իրավունք ունենալու փաստը հավաստող տեղեկատվության ներկայացման և դրա ստուգման մեխանիզմի վերաբերյալ:   
4. Հիմք ընդունելով «Իրավական ակտերի մասին» ՀՀ օրենքի 43-րդ հոդվածի 1-ին մասի պահանջները` Նախագծի 1-ին կետում անհրաժեշտ է նշել իրավական ակտի կրճատ անվանումը: 
5. Նախագծի 2-րդ կետում նշված «մեկշաբաթյա ժամկետում» բառերն առաջարկում ենք փոխարինել «սույն որոշումն ուժի մեջ մտնելուց հետո մեկշաբաթյա ժամկետում» բառերով:
6. Նախագծի 3-րդ կետով նախատեսվում է գնման պատվիրատուի լիազորությունները վերապահել «Էլեկտրոնային ենթակառուցվածքների ներդրման գրասենյակ» ՓԲԸ-ին: Այդ կապակցությամբ առաջարկում ենք հստակ սահմանել վերջինիս լիազորությունները, այդ թվում` պայմանագրի արդյունքի ընդունման հետ կապված իրավասությունը:
7. Հավելվածի 2-րդ գլխով նախատեսված մրցութային հանձնաժողովին վերաբերող դրույթներում բացակայում են հանձնաժողովի նախագահի լիազորությունների վերաբերյալ կարգավորումները, եթե այդպիսի լիազորություներ առկա են (օրինակ հանձնաժողովի արտահերթ նիստի հրավիրում):  

8. Հավելվածի 7-րդ կետի համաձայն` հանձնաժողովի որոշումներն ընդունվում են հանձնաժողովի անդամների ձայների պարզ մեծամասնությամբ: Այս կապակցությամբ առաջարկում ենք նախատեսել, թե ում ձայնն է վճռորոշ հանձնաժողովի անդամների ձայների հավասարության դեպքում:
9. Հավելվածի 27-րդ կետում սահմանված չէ «էական անհամապատասխանության» հասկացությունը, ինչի հետևանքով նախատեսված նորմը կարող է տալ կամայական մեկնաբանությունների և կիրառման հնարավորություն: Հետևաբար, հիմք ընդունելով իրավական որոշակիության սկզբունքը, առաջարկում ենք Հավելվածում կատարել համապատասխան փոփոխություններ:
10. Հավելվածի 34-րդ կետով կարգավորված չեն անձնագրային համակարգի ենթակառուցվածքի մշակման և ներդրման առավելագույն փորձ ունեցող հայտատուների հավասարության դեպքում նախընտրելի հայտատու ճանաչվելու հետ կապված հարաբերությունները:
11.  Հավելվածի 45-րդ կետը սահմանում է, որ մրցույթը կարող է անվավեր ճանաչվել դատական կարգով, սակայն նախատեսված չեն մրցույթն անվավեր ճանաչելու իրավական հիմքերը: 
	1. Ընդունվել է:

Նախագծում կատարվել է համապատասխան փոփոխությունը:

2. Ընդունվել է:

Նախագծում կատարվել է համապատասխան փոփոխությունը:

3. Ընդունվել է:

Նախագծում կատարվել է համապատասխան փոփոխությունը:

4. Ընդունվել է:

Նախագծում կատարվել է համապատասխան փոփոխությունը:

5. Ընդունվել է:

Նախագծում կատարվել է համապատասխան փոփոխությունը:

6. Ընդունվել է:

Նախագծում կատարվել է համապատասխան փոփոխություն պայմանագրի արդյունքի ընդունման և հսկողության իրավահարաբերությունները կարգավորելու առումով:
7. Ընդունվել է:

Նախագծում կատարվել է համապատասխան փոփոխությունը՝ կարգի 6-րդ կետը լրամշակվել է:

8. Ընդունվել է:

Նախագծում կատարվել է համապատասխան փոփոխությունը՝ կարգի 7-րդ կետը լրամշակվել է:

9. Ընդունվել է:

Նախագծում կատարվել է համապատասխան փոփոխությունը:

10. Ընդունվել է:

Նախագծում կատարվել է համապատասխան փոփոխությունը:

11. Ընդունվել է:

Նախագծում կատարվել է համապատասխան փոփոխությունը:




